
Дүүргийн нутаг дэвсгэрт газрын зөрчил арилгах  
Дэд ажлын хэсэг байгуулах тухай 

 
2025 оны 02 дугаар сарын 04  №44    Улаанбаатар хот 
 
 Монгол Улсын засаг захиргаа, нутаг дэвсгэрийн нэгж, түүний удирдлагын 
тухай хуулийн 66 дугаар зүйлийн 66.1, Хот байгуулалтын тухай хуулийн 9 дүгээр 
зүйлийн 9.1.5 дахь заалт, 22 дугаар зүйлийн 22.1.1 дэх заалт, Газрын тухай 
хуулийн  57.3, 57.4 дэх хэсэг, Нийслэлийн Засаг даргын А/254 дүгээр захирамжийг 
тус тус үндэслэн ЗАХИРАМЖЛАХ нь: 
 
 1.Дүүргийн нутаг дэвсгэрт иргэдийн эрүүл, аюулгүй орчинд амьдрах эрхийг 
зөрчиж нийтийн эзэмшлийн гудамж, зам талбай, авто зам болон явган хүний замыг 
хааж зохих байгууллагын зөвшөөрөлгүйгээр дур мэдэн барьсан болон 
байрлуулсан стандарт бус  хашаа, хайс, зөвшөөрөлгүй хаалт, автомат хаалт, 
тусгаарлах шон, гинж, автомашины гарааш, зөөврийн байгууламжийн зөрчлийг 
арилгах, газар чөлөөлөх арга хэмжээг хариуцан зохион байгуулах үүрэг бүхий дэд 
Ажлын хэсгийг дараах бүрэлдэхүүнтэй байгуулсугай. 
 

Ажлын хэсгийн ахлагч: Дүүргийн менежер 
 
Дэд ахлагч: Дүүргийн Газар зохион байгуулалтын албаны 

дарга 
 
Гишүүд: Засаг даргын Тамгын газрын Санхүү, төрийн 

сангийн хэлтсийн дарга 
Засаг даргын Тамгын газрын Хууль,эрх зүйн 
хэлтсийн дарга 

 Засаг даргын Тамгын газрын Тохижилт, нийтийн 
аж ахуйн хэлтсийн дарга 

 Дүүргийн Онцгой байдлын хэлтсийн дарга 
 Дүүргийн Цагдаагийн 1,2 дугаар хэлтсийн дарга 

нар 
 Дүүргийн Замын цагдаагийн хэлтсийн дарга 
 Дүүргийн 1-24 дүгээр хороодын Засаг дарга нар 
 Дүүргийн Засаг даргын Хэвлэлийн төлөөлөгч 
 Дүүргийн Газар зохион байгуулалтын албаны 

Газар зохион байгуулалт хариуцсан 
мэргэжилтэнгүүд 

 
Нарийн бичгийн дарга: Дүүргийн Газар зохион байгуулалтын албаны 

ахлах мэргэжилтэн  

2.Дээрх зөрчил арилгах ажлыг зохион байгуулахад шаардагдах зардлыг 

тухай бүр дүүргийн Засаг даргын нөөц хөрөнгөөс гаргахыг Засаг даргын Тамгын  
газрын Санхүү, төрийн сангийн хэлтэс (Ц.Цэрэннамжил)-т зөвшөөрсүгэй. 

 
3.Ажлын хэсгийн үйл ажиллагааны явц, үр дүнг дүүргийн Засаг даргын 

шуурхай хуралдаанд танилцуулахыг Ажлын хэсэг (Н.Сугар)-т үүрэг болгосугай. 
 
4.Захирамжийн хэрэгжилтэд хяналт тавьж ажиллахыг Чингэлтэй дүүргийн 

Засаг даргын орлогч (З.Бямбажав)-д даалгасугай. 
 
 
 
 

ЗАСАГ ДАРГА                                            Н.МАНДУУЛ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


